ՀԻՄՆԱՎՈՐՈՒՄ
[bookmark: _Hlk93412048] «Հայաստանի Հանրապետության 2023 թվականի պետական բյուջեի մասին» օրենքում փոփոխություններ և լրացումներ կատարելու, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ


	1.
	Անհրաժեշտությունը, ընթացիկ իրավիճակը և խնդիրները

	
	 ՀՀ հանրային ծառայությունները կարգավորող հանձնաժողովի 2023 թվականի հունիսի 30-ի N 211-Ա որոշման (այսուհետ՝ Որոշում, կցվում է) 2-րդ կետով սահմանվել է, որ «Բարձրավոլտ էլեկտրացանցեր» ՓԲԸ-ի (այսուհետ՝ «ԲԷՑ» ՓԲԸ, պետական բաժնեմասը՝  100%)  էլեկտրական էներգիայի հաղորդման ծառայության մատուցման սակագների հաշվարկներում ներառված և փաստացի չծախսված՝ ՀՀ կառավարությունից և (կամ) ՀՀ կառավարության երաշխիքով ստացված արտոնյալ վարկերի մարման և սպասարկման գումարները փոխանցվում են «Երևանի Ջերմաէլեկտրակենտրոն» ՓԲԸ-ին (այսուհետ՝ «Երևանի ՋԷԿ» ՓԲԸ, պետական բաժնեմասը՝ 100%)՝ 2022թ. նոյեմբերի 1-ից մինչև 2023թ. ապրիլի 30-ն ընկած ժամանակահատվածում փաստացի գործունեությամբ պայմանավորված անհրաժեշտ հասույթի շեղման արդյունքում ընկերության մոտ ձևավորված վնասի և մասնակիորեն շահագործման ու պահպանման ծախսերի փոխհատուցման նպատակով՝ հետևյալ ժամկետներում և չափերով.
· մինչև 2023 թվականի նոյեմբերի 30-ը՝ 1219.77 միլիոն դրամ,
· մինչև 2023 թվականի դեկտեմբերի 31-ը՝ 1476.12 միլիոն դրամ:
Որոշումն ուժի մեջ է մտել 2023 թվականի օգոստոսի 1-ից: 
[bookmark: _Hlk141879054]ՀՀ կառավարության սույն որոշման նախագծով թույլատրվում է «ԲԷՑ» ՓԲԸ-ին՝ 2,695.89 մլն դրամով վճարել ընկերության կողմից տեղաբաշխված՝ պետությանը պատկանող համապատասխան հասարակ (սովորական)  բաժնետոմսերի անվանական արժեքի նվազեցման միջոցով և իրականացվում է «Երևանի ՋԷԿ» ՓԲԸ-ի կանոնադրական կապիտալի ավելացում հասարակ (սովորական) բաժնետոմսերի անվանական արժեքի մեծացմամբ՝ 2,695.89 մլն դրամի չափով:
ՀՀ կառավարության սույն որոշման նախագծի ընդունման անհրաժեշտությունը 2022թ. նոյեմբերի 1-ից մինչև 2023թ. ապրիլի 30-ն ընկած ժամանակահատվածում Համակարգի օպերատորի («Էլեկտրաէներգետիկական համակարգի օպերատոր» ՓԲԸ) կարգավարական կարգադրությունների ներքո փաստացի գործունեությամբ պայմանավորված անհրաժեշտ հասույթի շեղման արդյունքում «Երևանի ՋԷԿ» ՓԲԸ-ի մոտ ձևավորված վնասի և մասնակիորեն շահագործման ու պահպանման ծախսերի փոխհատուցումն է, ինչն էլ 2023թ. օգոստոսի 1-ից «Երևանի ՋԷԿ» ՓԲԸ-ի սակագնի նվազեցման պայմաններում կբացառի կամ կմեղմի էլեկտրաէներգետիկական համակարգում առաջացած ֆինանսական ճեղքվածքը։

	2.
	Ակնկալվող արդյունքը, կարգավորման նպատակը և բնույթը

	
	ՀՀ կառավարության սույն որոշման նախագծով «ԲԷՑ» ՓԲԸ-ի էլեկտրական էներգիայի հաղորդման ծառայության մատուցման սակագների  հաշվարկներում ներառված և փաստացի չծախսված՝ ՀՀ կառավարությունից և (կամ) ՀՀ կառավարության երաշխիքով ստացված արտոնյալ վարկերի մարման և սպասարկման գումարներից 2,695.89 մլն դրամը փոխանցվում է «Երևանի ՋԷԿ» ՓԲԸ-ին` 2022թ. նոյեմբերի 1-ից մինչև 2023թ. ապրիլի 30-ն ընկած ժամանակահատվածում Համակարգի օպերատորի կարգավարական կարգադրությունների ներքո փաստացի գործունեությամբ պայմանավորված անհրաժեշտ հասույթի շեղման արդյունքում «Երևանի ՋԷԿ» ՓԲԸ-ի մոտ ձևավորված վնասի և մասնակիորեն շահագործման ու պահպանման ծախսերի փոխհատուցման նպատակով:

	3.
	Նախագծի մշակման գործընթացում ներգրավված ինստիտուտները և անձինք   

	
	      ՀՀ տարածքային կառավարման և ենթակառուցվածքների նախարարություն, ՀՀ հանրային ծառայությունները կարգավորող հանձնաժողով, «Բարձրավոլտ էլեկտրացանցեր» և «Երևանի ՋԷԿ» ՓԲԸ-ներ:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	       ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	5.
	Իրավական ակտի նախագծմանն ու քննարկմանը հասարակության մասնակցության մասին

	
	        ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
		ՀՀ կառավարության սույն որոշման նախագիծը բխում է ՀՀ կառավարության 2021-2026թթ. ծրագրի 3.4 ԷՆԵՐԳԵՏԻԿԱ (Կառավարության քաղաքականությունն էներգետիկայի ոլորտում ուղղված է լինելու էներգետիկ անկախության ու անվտանգության մակարդակի բարձրացմանը, սպառողներին էլեկտրաէներգիայի հուսալի և որակյալ մատակարարման ապահովմանը) կետից:



